» Presentacion de Ruido de trens

SUSO MON

cinco de xuho presentouse na Facultade de Filoloxia (UB)

Ruido de trens, primeiro poemario da autoria de Eduard
Velasco, membro-colaborador de ERGaC, e que recibe edi-
cion publica grazas a ter obtido o XXVII Premio Nacional de
Poesia Xosemaria Pérez Parallé. Na mesa estaba a profesora
Sabela Labrana, quen iniciara a Eduard na alfabetizacion da
lingua galega hai xa mais dunha década —Tempus Fugit! —,
contando ao seu cardn coa presenza fisica do autor —ares-
tora morando en Compostela— e dun inesperado hdspede,
o fillo duns meses do poeta, que 0 acompanou na cerimonia
durmindo envurullado nunha tea sobre o seu peito. O poe-
mario que mesmo o autor encadra nos poemas de amor an-
téllasenos percorrendo tamén, e non en menor grao, outros
espazos: a identidade, o paso do tempo... valla como proba
un botén: “Entregarnos € a Unica saida. / Aceptar con fervor
que hai que ir morrendo, / que € 0 decoroso a vida e o pra-
cer”. Tal é cando se entende o0 amor en senso amplo, aper-
tando as outras dimensions presentes e necesarias da exis-
tencia. Unha apreciacion que no prologo de Ruido de trens, o
critico Isaac Lourido resolve como: “tensom entre a nostalgia

do lugar (a origem, a pertenca, a identidade) que nom exis-
te e a propensom conflituosa e reconfortante ao poema de
amor”. O critico tamén comenta que o autor “opta polo tran-
sito e 0s corpos, que é tanto como dizer pola inestabilidade e
a carne”. Velai, que outra cousa habita nas nosas vidas mais
que o transito, o decorrer dunha vida corpdrea que escoa
entre as fendas do tempo?

Na sala do acto estabamos ao redor dunha cincuentena de
amigos e conecidos que puidemos descubrir que Ruido de
trens é unha gran boa nova para a lingua e cultura de Galiza.
E vén de incorporarse a elas de xeito publico e notorio alguén
que, sen ter a orixe nos territorios e familias nadas no pais,
€ quen de conecer o fondo do respirar dos dias de Galiza,
cal é dicir, o sentir, pensar, expresar e amar da sua cultura
incardinada na vida das persoas do pobo, as mesmas que
habitaran o lugar-territorio, a Casa de Cereixa, convertida
agora en espazo literario dun amor que da pé a que se afirme
a primacia da carne e da natureza fronte a cultura: “que a na-
tureza / —por sorte para todos—/ segue a estar por riba da
cultura / & marxe do aparato co que visitamos a existencia”.

